
TERJE TORKILDSEN

HUMORBOKA

ILLUSTRERT AV SINDRE GOKSØYR

Kva er eigentleg humor?

Humor er det vi ler av. Det høyrest jo enkelt ut, men det er eigentleg eit stort mysterium. Alle har ein sans for humor, men folk ler likevel ikkje av dei same vitsane. Vi veit gjerne kva som får oss til å le, men vi klarer likevel ikkje å le når vi vil.

Det finst fleire andre norske ord som betyr det same som humor. Somme ler fordi dei opplever noko morosamt, andre fordi det er artig, gøyalt, komisk, gøy eller løye.

Når vi ler saman, har vi det bra saman. Det rare er at du kan ha same humor som menneske du aldri har møtt, som ser heilt annleis ut, og som snakkar heilt andre språk. Humor skaper fellesskap og venskap.

Det finst ingen fasit på kva som er morosamt, og kva som ikkje er morosamt. Det finst eigentleg heller ikkje god og dårleg humor. Latteren lyg aldri. Ler vi, så er det løye.

Denne boka gir altså ikkje eit eksakt svar på kva som er humor. Dette er ei bok der du kan lære ein del om humor, kvifor folk ler, og kva dei ler av. Men det er først og fremst ei bok for deg som liker å få folk til å le, men som har lyst til å bli endå meir morosam enn du allereie er. Boka vil nok også få deg til å flire litt innimellom.

FUN FACT

ORDET HUMOR ER | SLEKT MED ORDET HUM@R. BEGGE
ORDA STAMMAR FRA DET LATINSKE ORDET FOR VESKE,
| ANTIKKEN 06 MELLOMALDEREN TRUDDE FOLK AT
HUMORET BLE! REGULERT AV VASKEBALANSEN | KROP—
PEN. HUM@RET VAR AVHENGIG AV FORHOLDET MELLOM
GALLE, BLOD O6 SN@RR. DETTE ER BERRE TULL, MEN
GANSKE ARTIG.

